
ᐳᑦᑕᐅᑏᑦ ᑲᑎᒪᓂᕐᔪᐊᖓ 2018ᒥ 
ᑭᖑᕚᕇᑦ ᒪᑭᑕᖃᑎᒌᑦᑐᑦ 

  

 

ᑰᑦᔪᐊᖅ, ᐅᑦᑑᐱᕆ 23, 2018 – ᐅᑭᐅᕐᑕᑐᒥ ᓄᓇᓕᖓ ᑲᖏᕐᓱᔪᐊᒥ ᐊᓕᐊᓱᒃᑯᑦ ᑐᖕᖓᓱᑦᑎᓯᑦᓱᑎᓗ 
ᓯᑕᒪᒋᓕᕐᑕᖓᓂᒃ ᐳᑦᑕᐅᑏᑦ ᑲᑎᒪᓂᕐᔪᐊᖓᓂᒃ, ᓄᓇᕕᒻᒥ ᐃᓅᓯᕐᒥ ᑭᐱᓯᑐᐃᓐᓇᑎᑦᓯᑌᓕᓂᕐᒧᑦ, 
ᒪᒥᓴᕐᓂᖅ ᐊᒻᒪᓗ ᐃᓓᕐᓂᒥᓄᑦ ᐊᕐᓱᕈᓚᓂᕐᒧᑦ ᑲᑎᒪᓂᖅ. ᐅᒃᑯᐃᓯᓂᖃᓛᕐᑐᑦ ᐅᓐᓄᓴᖓᓂ ᐅᑦᑐᐱᕆ 21. 
ᓂᐯᑦᑐᓂᖃᕐᓗᑎᑦ ᐃᑭᑦᓯᓗᑎᓗ ᖁᓪᓗᒥᒃ ᐃᖕᖏᓗᑎᒃ ᑐᒋᓐ ᕙᓓᒻᔅ ᐊᒻᒪᓗ ᑭᖑᕚᕆᖑᔪᑦ 
ᐅᖄᖃᑎᒌᓪᓗᑎᑦ. ᐊᕙᑏᑦ ᓯᑕᒪᑦ ᖁᓕᓪᓗ ᑲᑎᒪᓂᕐᔪᐊᓕᐊᕐᓯᒪᔪᑦ ᓄᓇᕕᓕᒫᒥ ᐱᓯᒪᔪᑦ, ᐳᑦᑕᐅᑏᑦ 
ᐊᖏᓕᕙᓪᓕᐊᕗᖅ ᐊᕐᕌᒍᑕᒫᑦ, ᐃᓄᐃᑦ ᐃᓚᐅᑎᓂᖏᓐᓄᑦ ᓄᓇᕕᒻᒥ ᐊᔪᐃᓐᓇᕈᑎᕗᓐᓂᑦ ᐃᓅᓯᕐᒥᒃ 
ᑭᐱᓯᑐᐃᓐᓇᑎᑦᓯᑌᓕᓂᕐᒧᑦ ᐊᒻᒪᓗ ᐃᑲᔪᕐᓯᓗᒋᑦ ᓱᕐᕋᑕᐅᒪᔪᑦ ᑕᒪᑦᓱᒧᖓ.  

ᐳᑦᑕᐅᑏᑦ ᑐᖕᖓᕕᒋᓂᐊᕐᑕᖏᑦ ᑕᒡᒐᓂ ᐊᕐᕌᒍᕐᒥ "ᑭᖑᕚᕇᑦ ᒪᑭᑕᖃᑎᒌᓐᓂᖏᑦ". ᐱᓇᓱᐊᕈᓯᕐᒥ ᐃᓚᐅᔪᑦ 
ᐊᕐᓱᕈᓚᒍᑎᒥᓂᒃ ᐊᓂᒍᑎᒍᓐᓇᓯᑎᑕᐅᒐᓱᓚᖓᔪᑦ ᐊᑦᔨᒌᖕᖏᑐᓂᑦ ᖁᐊᕐᓵᓇᕐᑐᑯᕈᑎᕕᓂᕐᒥᓂ ᐃᓅᓯᕐᒥᓂ, 
ᐃᓂᓪᓚᖓᑦᓯᐊᑐᒥ ᐃᓱᒪᑖᕐᕕᓴᑦᓯᐊᒥ. ᑲᑎᒪᓂᖅ ᐃᑲᔪᕐᓯᓂᐊᕐᒥᔪᖅ ᐃᓅᓯᕐᒥᓂ ᒪᒥᓴᕐᐸᓕᐊᕐᓂᖓᓂᒃ 
ᐃᓕᓐᓂᐊᑎᑦᓯᒍᑎᐅᓗᓂᓗ ᐊᓂᒎᑎᒍᑎᑦᓴᐅᒍᓐᓇᑐᓂᑦ ᐅᖁᒣᑦᑐᑯᕐᓂᒥ ᐊᒻᒪᓗ ᐊᑑᑎᕙᓪᓗᓱᖑᒻᒪᑦ, ᐃᔨᕐᓯᒪᔪᑦ 
ᓱᕐᕃᒍᑏᑦ ᖁᐊᕐᓵᓇᕐᑐᑯᕐᓂᒥᒃ. ᐃᓚᐅᔪᑦ ᐱᕕᑦᓴᖃᕐᑎᑕᐅᓂᐊᕐᑐᑦ ᓇᒻᒥᓂᖅ ᐱᒍᓐᓇᓯᓗᑎᑦ ᐊᓯᒥᓂᓗ 
ᐃᑲᔪᕐᓯᒍᓐᓇᓯᓗᑎᑦ ᐃᑲᔪᕐᑕᐅᒋᐊᖃᕐᑐᓂᑦ. ᐊᒥᓱᓂᑦ ᓱᖃᑦᓯᒍᑎᖃᓂᐊᕐᑐᑦ ᐅᓐᓄᑯᑦ ᑕᒪᒋᓐᓄᑦ ᐃᓚᐅᔪᓄᑦ 
ᓄᓇᓕᒻᒥᐅᓄᓗ. 
 
ᑲᑎᒪᓂᕐᔪᐊᖅ ᓄᐃᑕᐅᖁᔭᐅᓐᓂᖁᖅ, ᐊᑦᔨᐸᓱᖃᕐᓗᓂ ᐅᖄᖃᑎᒌᓐᓃᑦ ᐃᓅᓯᕐᒧᑦ ᑲᑎᒪᓂᐊᕐᔪᐊᖅ ᒪᓐᑐᕆᐊᓪᒥ 
(Dialogue for Life), ᐃᓗᓯᓕᕆᓂᕐᒥ ᐱᒍᑦᔨᐅᑎᓂᑦ ᕿᒥᕐᕈᓂᖅ ᐊᕐᖁᑎᒋᑦᓱᒍ ᖃᐅᔨᒪᔭᐅᓕᕐᑎᓯᓂᖅ 
ᐃᓅᓯᕐᒥ ᑭᐱᓯᑐᐃᓐᓇᓂᐅᓱᒥᒃ ᑲᑎᕝᕕᓴᑦᓯᐊᖑᑦᓱᓂᓗ, ᐅᖄᖃᑎᒌᓪᓗᑎᑦ ᐃᑲᔪᕐᓯᔭᐅᓗᑎᓗ 
ᐃᓕᓐᓂᐊᕆᐊᓪᓛᑎᑕᑲᐅᓗᑎᓗ. ᐳᑦᑕᐅᑏᑦ ᑲᑎᒪᓂᕐᔪᐊᖓ ᐊᕐᕌᒍᑕᒫᑦ ᐊᑑᑎᓱᖑᕗ ᓄᓇᕕᒻᒥ, ᐊᑦᔨᒌᑦᖏᑐᓂ 
ᓄᓇᓕᓐᓂ ᐊᕐᕌᒍᑕᒫᑦ, ᐱᒋᐊᕐᑎᓯᑦᓱᓂ ᓄᓇᓕᓐᓂᑦ ᑲᒪᒋᔭᖃᓂᐊᕐᒪᑕ ᐱᔭᕆᐊᑐᔪᑲᓪᓚᒥᒃ ᐱᓀᓗᑕᒻᒪᕆᒥᒃ 
ᐃᓅᓯᕐᒥᒃ ᑭᐱᓯᓂᐅᓱᓂᒃ ᐊᒻᒪᓗ ᓄᐃᑕᑎᑦᓯᓱᓂ ᐃᓄᐃᑦ ᖃᐅᔨᒪᔪᒻᒪᕆᐅᓂᖏᓐᓂᒃ ᐃᓚᐅᑦᓱᑎᓗ 
ᐸᕐᓀᓂᑕᐅᓂᖓᓂᒃ ᐃᓕᓐᓂᐊᑎᑦᓯᖃᑕᐅᓂᑎᒍᓪᓗ.  
 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂ ᐱᒍᑦᔨᔪᖅ ᓄᐃᑕᕕᓂᖅ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᖃᕐᓱᓂ ᓄᓇᖁᑎᓕᒫᑲᓴᖓᓂᒃ 55 ᐃᑰᑕᖓᑕ ᑕᕐᕋᖓᓂ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᒍᑎᓂ ᐃᓄᖁᑎᖏᓐᓂ 14ᒥᓂᑦ ᓄᓇᓕᓐᓃᑐᓂᑦ. 

